ޔައުމިއްޔާ

މާލިއްޔަތު ކޮމިޓީގެ 34 ވަނަ ބައްދަލުވުން. (04.08.2010)

ރިޔާސަތުން ވާހަކަދެއްކެވުން:

`. މިއަދުގެ މާލިއްޔަތު ކޮމިޓީ އަށް ވަޑައިގެންނެވި މެންބަރުންނަށް މަރުޙަބާދަންނަވަން. އިދާރީ އެއްވެސް ކަމެއް އޮތްނަމަ ފުރުޞަތުއަރުވަން އެ ކަމެއް ހުށަހެޅުއްވުމަށް. އާދެ އަދި އޭތި ތައްޔާރުކޮށް ނުލެވޭ ދެއްތޯ ސެކްރެޓޭރިއަޓަށް. އިތުރު ކަމެއް ނެތިއްޔާ އަޅުގަނޑު ދާނަން އެޖެންޑާ ނަންބަރު 2 އަށް. އެޖެންޑާ ނަންބަރު 2 ގައި މި ވާ ގޮތަކީ ޖިނާޢީ ކޯޓުގެ ޤާޟީންނަކީ ރޭގަނޑު ގަޑީގައި ކޯޓު ހުޅުވައިގެން މަސައްކަތްކުރާ ބަޔަކަށް މި އޮންނަނީ ވެފައި. މުއްދަތު އިތުރުކުރާ މީހުންގެ މައްސަލަ. ޤާޟީން ކުރިމައްޗަށް 24 ގަޑިއިރުތެރޭ މީހުން ހާޒިރުކުރަންޖެހޭ. އެހެންވީމާ، ވާ ގޮތަކީ އެ މީހަކު ހައްޔަރުކުރާ ގަޑިއާ ގުޅިގެން 24 ގަޑިއިރު ހަމަވާންދެން ޤާޟީން އެބަޖެހޭ ތިބެން. އެހެންވީމާ، މިހާރު އެ ބޭފުޅުންނަށް ލިބެނީ މަހަކު ނިކުންނަ ރެއަކަށް 115 ރުފިޔާ. ދެން އެ އަދަދު ކުޑަވެގެން އެ ބޭފުޅުން މަސައްކަތްކުރައްވައިގެން ޖުޑިޝަލް ސަރވިސް ކޮމިޝަނުން ވެސް އެބަ އޮތް މިތަނަށް ލިޔުއްވާފައި. ފޮނުއްވި ސިޓީއެއްގައި. ޖިނާޢީ ކޯޓުން އެބަ އޮތް ލިޔުއްވާފައި. އެހެންވީމާ، ފަހުން އެ ބޭފުޅުން މި ލިޔުއްވަނީ މިހާރު އެ ބޭފުޅުންގެ ބަޖެޓުގައި އެބަހުއްޓޭ މިކަން ހަމަޖެއްސެން. މި ކޯޓުގެ ބަޖެޓުން ހަމަޖެއްސެން ހުރުމާ އެކު ނައިޓް ކޯޓުގެ އުސޫލުން މިހާރު ދެމުން ގެންދާ 115 ރުފިޔާގެ ބަދަލުގައި އެކިއެކި ކުށްކުށުގެ ތުހުމަތުގައި ހައްޔަރުކުރެވިފައި ތިބި މީހުން މިނިވަން ކުރުމުގެ މަސައްކަތްކުރައްވާ މި ކޯޓުގެ ޤާޟީންނަށް ރެއަކަށް 350 ރުފިޔާގެ މަގުން އެލަވަންސް އިތުރުކުރެއްވުމަށް. އެގޮތުގެ މަތިން އެލަވަންސް ލިބެމުން ދިއުމުގެ ކަންތައް ހަމަޖައްސައިދެއްވުން އެދެމެވެ. 350. ދެން މިހާރު މި މައްސަލަ ގޮސްފައި އޮތީ ސަބް ކޮމިޓީ އަށް. އެއްކަލަ މުސާރަ އާއި އިނާޔަތްތަކުގެ މައްސަލަ އެއް ވީމަ ދެން މީގައި މިހާރު ވެގެން އުޅޭ ގޮތަކީ މިހާރު އެ ބޭފުޅުން މަސައްކަތްކުރެއްވުން ހުއްޓާލެއްވީ މަސައްކަތް ބުރަވެގެން ގޮސް އަނެއްކާ ރިސްކު މާ ބޮޑީ. ރިސްކު ނުލާހިކު ވައިލަންޓު ގޭންގުތަކުގެ މީހުންނާ އެއްޗިހި މި ގެންނަނީ. އެހެންވީމާ، މި އޮތީ ބަހަނާއަކަށް ވެފައި. ދެން ސަބް ކޮމިޓީން މި ނިންމެވީ މިކަމަކީ ބަޖެޓުން ހަމަޖެއްސެން އޮތް ކަމެއް ކަމަށް ވަންޏާ މި ޖުޑިޝަލް ސަރވިސް ކޮމިޝަނުން މިގޮތް އޯކޭކޮށްފައި މަޖިލީހަށް ފޮނުވަނިކޮށް އެ ގޮތް އެންމެ ރަނގަޅު ކަމަށް. އެކަމަކު، ޖުޑިޝަލް ސަރވިސް ކޮމިޝަނުންނޭ ފަނޑިޔާރުންނާ ބެހޭ ކަމެއް ވީމަ އަންނަންވާނީ. އާދެ އެހެންނޭ. އިއްޔެ ދެން މީތި އިނގޭތޯ. އާދެ މި އިޝޫ އެކަނި އިއްޔެ އެޑްރެސްކުރީ އިނގޭތޯ. ދެން ޙަމްޒާ އާއި ޢަބްދުﷲ އަބްދުއްރަޙީމާއި، އަޅުގަނޑާ 3 މީހުން އިއްޔެ ތިބީ. އެހެންވީމާ، ދެން ރިޕޯޓު އަންނާނީ މުޅި ހުރިހާ މައްސަލަ އެއް އެކަނި. އެކަމަކު، މުސާރަ އާއި އިނާޔަތްތަކުން ބޭރު އެއްޗެއް މި އެއްޗަކީ. އެ ވާ ގޮތަކީ މި ރޭގަނޑު ކޯޓު ހުޅުވާ ޤާޟީންނަށް ދޭ އެއްޗެއް މި އެއްޗަކީ. އެހެންވީމާ، އަޅުގަނޑުމެން ޖުޑިޝަލް ސަރވިސް ކޮމިޝަނަށް މިހާރު މި ލިޔަނީ އެ ބޭފުޅުންގެ އޮޕީނިއަނަކީ ކޮބައިތޯ. އެހެންވީމާ، އެ ބޭފުޅުން މިއަށް އެއްބަސްވާ ކަމަށް ވަންޏާ މީތި ދިނުން އަވަސްކޮށްލާފައި މީތި އަވަހަށް ނިންމާލާފައި ފޮނުވަންވިއްޔޭ. އަދި އެ ބޭފުޅުން ފިނޭންސުން ހުއްދަ ނަގަންޖެހޭނެތާ މާލިއްޔަތާ ބެހޭ ގަވާއިދު ބުނާ ގޮތުން. ބަޖެޓުން ލިބެން ހުއްޓަސް. ދެން މިހާރު އަޅުގަނޑުމެން މާލިއްޔަތު ކޮމިޓީން މިކަހަލަ 2 ކަމެއް ކުރެވިއްޖެ. އެއް ކަމަކީ އެއްކަލަ އޮޑިޓު އޮފީހުގެ އޮޑިޓަރުންގެ ފީ އެ ބޭފުޅުންގެ ބަޖެޓުގައި ނެތިގެން ބަޖެޓުގެ އެ އައިޓަމުގައި ނެތިގެން އެކަމަކު އެހެން އައިޓަމެއްގައި ހުރެގެން އެ ދޭ ގޮތަށް ފިނޭންސަށް ލިޔެގެން ހޯދައިދިނުން. އަނެއް ކަމަކީ ކޮބައިތޯ؟ އަދިވެސް އިތުރު އެއް ކަމެއް ކުރެވުނު ދެއްތޯ މި ކަހަލަ. ރަމަޟާން މަހުގެ އެލަވަންސްގެ ކަންތައް. އެހެންވީމާ، (ވަގުތުކޮޅަކަށްފަހު) އާދެ އާދެ، އެކަމަކު މީގައި ވާ ގޮތަކީ މީތި އަޅުގަނޑުމެން ކޮޅުން މި ލަސްވެއްޖިއްޔާ އަދި ފިނޭންސުން އެ ބޭފުޅުން ތްރޫކޮށްގެން މިކަން ކުރަން އުނދަގޫ ވަނީ. ދެން މި ދުވަސްކޮޅަކީ މާ ލޯޑު ބޮޑު ދުވަސްކޮޅަކަށް މި ވަނީ ޖިނާޢީ ކޯޓުގައި. (ވަގުތުކޮޅަކަށްފަހު) ނޫން މިއީ ހަމަ ވަކި ސިޓީއެއްގެ ގޮތުގައި ވަކި އިޝޫއެއް މި އިޝޫ އަކީ. އެހެންވީމާ، އަޅުގަނޑުމެންނަށް މިކަން އަވަސްކޮށްދެވިދާނޭ އަޅުގަނޑުމެން ބޭނުންވާ ކަމަށް ވަންޏާ. އެއީ އަޅުގަނޑުގެ ވާހަކަ އަކީ. އަވަހަށް މިކަން. މީގައި އެބަހުރި އިނގޭތޯ އިތުރު ސިޓީ އެއް ވެސް ތި ބޭފުޅުންގެ ފައިލްކޮޅުގައި އޮންނާނެ. މީގައި މި ބުނަނީ، (ވަގުތުކޮޅަކަށްފަހު) އާދެ، ޖުޑިޝަލް ސަރވިސް ކޮމިޝަނުން އަޅުގަނޑުމެން. (ވަގުތުކޮޅަކަށްފަހު) އަސްލު ބޮޑުވެގެން އުޅޭ މައްސަލަ މި އޮތީ އިނގޭތޯ. މީގައި މި މި ބުނަނީ 7 އޯގަސްޓު 2008 ގައި ދިވެހިރާއްޖޭގެ ޤާނޫނުއަސާސީ ތަޞްދީޤުވުމުގެ ކުރިންނާއި އަދި އޭގެ ފަހުން ކުށްކުށުގެ ތުހުމަތުގައި ބަންދުކުރެވޭ ނުވަތަ ހައްޔަރުކުރެވޭ މީހުންގެ ހައްޔަރާ މެދު ގޮތެއް ނިންމުމުގެ ބުރަ މަސައްކަތްކުރެއްވުން މި އަންނަނީ މި ޖިނާޢީ ކޯޓީގެ ޤާޟީންނެވެ. ބުނެވިދިޔަ ޤާނޫނުއަސާސީ ތަޞްދީޤުކުރެއްވުމަށްފަހު އެ ޤާނޫނުއަސާސީގެ 48 ވަނަ މާއްދާގެ (ރ) ގެ ދަށުން ކުށެއްގެ ތުހުމަތުގައި ބަންދުކުރެވޭ ނުވަތަ ހައްޔަރުކުރެވޭ މީހުން ހައްޔަރުކުރެވޭތާ ގިނަވެގެން 24 ގަޑިއިރުގެ ތެރޭގައި ފަނޑިޔާރެއްގެ ކުރިމައްޗަށް ހާޒިރުކޮށް އެ މީހާގެ ބަންދާ މެދު ގޮތެއް ނިންމަންޖެހޭނެ ކަމަށް ބުނި ހިނދުން ފެށިގެން މި ކޯޓުގެ ޤާޟީންގެ މަސައްކަތް މިވަނީ އެތައް ގުނަ އެއް އިތުރުވެގެން ގޮސްފަ އެވެ. 21 ދުވަހުގެ ބަންދެއް އެންމެ 24 ގަޑިއިރަށް ކުރުވެގެން ދިޔައިމާ އެ މަސައްކަތްކުރާ ބައެއްގެ މަސައްކަތް ބުރަވެގެންދާނެ މިންވަރު، ހަމަ ކޮންމެ މީހަކަށް ވެސް ތަޞައްވަރުކުރެވޭނެ އެވެ. ޤާޟީންގެ މަސައްކަތް އިތުރުވެގެން ދިޔައިރު މި މަސައްކަތްކުރާ ޤާޟީންނަށް ކުރިމަތިވަމުން އަންނަ ބިރުވެރިކަމާއި ނާމާންކަން ވެސް މި ވަނީ އިންތިހާ އަށް ގޮސްފަ އެވެ. ދިވެހި މުޖުތަމަޢުގައި ކުށްކުރުން މި ވަނީ ހައްދުފަހަނައަޅައި ގޮސްފަ އެވެ. ކަޓަރުއެޅުމާއި ވަޅިހެރުމާއި މީހުން މެރުމާއި ގްރޫޕް މާރާމާރި ހިންގުމާއި މަގުފޭރުން ފަދަ ކަންކަން ވަނީ ބިރުވެތިވާންޖެހޭ ފަދަ ހިސާބަށް ގޮސްފަ އެވެ. މިދެންނެވި ފަދަ ނުރައްކާތެރި ޖަރީމާތައް ހިންގާ މީހުންނާ ކުރިމަލައި، އެ މީހުން ހައްޔަރުކުރުމާއި އެފަދަ މީހުންގެ ގޯތިގެދޮރު ބަލާ ފާސްކުރުމާއި އަމުރުތައް ނެރުމުގެ މަސައްކަތަކީ މި ކޯޓުން ކޮންމެ ދުވަހަކު ވެސް އަދި ކޮންމެ ރެއަކު ވެސް ކުރަމުންދާ ކަންކަމެވެ. މި ކޯޓުން ނެރޭ އަމުރުތަކާއި ކުރާ ޙުކުމްތައް ތަންފީޛުނުވެ ކުށްވެރިން މަގުމައްޗަށް ދޫވެފައި ވާކަށް މިއީ ހަމަ އެކަކަށް ވެސް ދެބަސްވެވޭނެ ކަމެއް ނޫނެވެ. ނަތީޖާއެއްގެ ގޮތުން ކޯޓު ކުރިމަތީގައި މުޒާހަރާކުރުމާއި ޝަރީޢަތުގެ މަޖިލީހުގައި ޤާޟީންނަށް އިންޒާރުދިނުމާއި މަގުމަތިން ހަމަލާދީ އަނބިންނާއި ދަރިންނާއި މުދަލަށް ގެއްލުންދޭނެކަމުގެ ބިރުވެރިކަމުގެ އިންޒާރުތަކުގެ ސަބަބުން އެހެން ރައްޔިތުންނެކޭ އެއްފަދައިން ހިނގާ ބިނގާވެ އުޅުމަށް މި ވަނީ ދަތިވެފަ އެވެ. މި މަސައްކަތްކުރައްވާ ޤާޟީންނަށް މިދެންނެވި ފަދަ ނުރައްކަލެއް ނުވަތަ ބިރުވެރިކަމެއް ކުރިމަތިވާ ހިނދު އެހީތެރިކަމެއް ފޯރުކޮށްދޭނެ ފަރާތަކާ މެދު ސުވާލު އުފެދިފަ އެވެ. މިފަދަ ބިރުވެތިކަމެއްގެ ތެރޭގައި މި ކޯޓުގެ ޤާޟީން ރޭގަނޑާއި ދުވާލުގެ ވަގުތުތަކުގައި ރަސްމީ ދުވަސްދުވަހާއި ބަންދު ދުވަސްދުވަހުގައި އެއްވެސް އަރާމެއް ނެތި މިދަނީ މަސައްކަތްކުރަމުންނެވެ. ބުނެވިދިޔަ ގޮތުގެ މަތިން ބަޔާންކުރެވި ދިޔަ ކަންކަން ހުރުމާ އެކު މި ކޯޓުގެ ޤާޟީގެ އެދުމުގެ މަތިން ކުށްކުށުގެ ތުހުމަތުގައި ހައްޔަރުކުރެވޭ މީހުންގެ ބަންދާ މެދު ގޮތެއް ނިންމުމުގެ މަސައްކަތަށް ނުކުންނަވާ ރެއަކަށް 600 ރުފިޔާގެ މަގުން ފައިސާ ދިނުމަށް 2009 ވަނަ އަހަރު ތިޔަ ޢިއްޒަތްތެރި މަޖިލީހުން ބަޖެޓުދެއްވާފައި ވީނަމަވެސް އެ ބަޖެޓުން ޚަރަދުކުރުމުގެ ހުއްދަ ހޯދުމަށްޓަކައި ޖުޑިޝަލް ސަރވިސް ކޮމިޝަނާއި ޖުޑިޝަލް އެޑްމިނިސްޓްރޭޝަނާއި ސުޕްރީމް ކޯޓާ އެކު 2009 ވަނަ އަހަރުގެ ޖެނުއަރީ މަހުން ފެށިގެން އެ އަހަރުގެ ޑިސެމްބަރުގެ ނިޔަލަށް ކުރި މަސައްކަތުން ލިބިފައިވާ ނަތީޖާ އަކީ އަހަރު ނިމުނުއިރު ޚަރަދުނުކޮށްހުރި ފައިސާ އަނބުރާ ފިނޭންސް މިނިސްޓްރީއާ ހަވާލުކުރުމެވެ. ރައްޔިތުން މަޖިލީހުގެ ޢިއްޒަތްތެރި ރައީސް އެވެ، ތިޔަ ޢިއްޒަތްތެރި މަޖިލީހުގެ ސަމާލުކަމަށް މި މައްސަލަ ގެންނަން މި ޖެހުނީ ފާއިތުވެ ދިޔަ 2009 ވަނަ އަހަރު ޖުޑިޝަރީގައި ހިމެނޭ ބުނެވިދިޔަ ފަރާތްތަކާ އެކުގައި މަސައްކަތްކޮށް އެ ފަރާތްތަކުގެ އެއްބާރުލުމާއި އެހީތެރިކަން ލިބިފައި ނެތުމުގެ އިތުރުން، މިފަދަ ކަމެއް ކުރުމުގެ ޤާބިލުކަން މިއިން ފަރާތްތަކަށް ލިބިފައިވާކަމާ މެދު ޝައްކުކުރެވޭ މިންވަރަށް އެ ފަރާތްތަކުން އިހްމާލުވަމުން ދާތީ އެވެ. ޢިއްޒަތްތެރި ރައީސް އެވެ. ބަޔާންވެދިޔަ ގޮތުގެ މަތިން ކަންކަން ހުރުމާ އެކު މި ކޯޓުގެ ޤާޟީން ކުރާ މަސައްކަތާ އެކަށީގެންވާ މުސާރަ އާއި އިނާޔަތް ކަނޑައެޅުމަކީ ދިވެހިރާއްޖޭގެ ޤާނޫނުއަސާސީގައި ވާ ގޮތުގެ މަތިން ތިޔަ ޢިއްޒަތްތެރި މަޖިލީހުން ކުރަންޖެހޭ ކަމެއް ކަމަށް ޝައްކުކުރެވޭތޯ އެވެ. ކުށްކުށުގެ ތުހުމަތުގައި ހައްޔަރުކުރެވޭ މީހުން ފަނޑިޔާރެއްގެ ކުރިމައްޗަށް ހާޒިރުކުރަންޖެހޭ ކަމަށް ޤާނޫނުއަސާސީގައި ބުނެފައި ވާތީ، ބުނި ހިނދުން ފެށިގެން މި ކޯޓުގެ ޤާޟީންގެ ކުރިމައްޗަށް ކުށްކުށުގެ ތުހުމަތުގައި ހައްޔަރުކުރެވޭ މީހުން ދަނީ ހާޒިރުކުރަމުންނެވެ. އާދެ އެމީހުންނަށް މި ކޯޓުން ދޭންވާ، އެހެންވީމާ، އަސްލު މިއީ މި އިޝޫ އަކީ. (ވަގުތުކޮޅަކަށްފަހު) ޤާނޫނުއަސާސީ އަށް 2008ގައި ޢަމަލުކުރަމާ ގުޅިގެން ޤާނޫނުއަސާސީގެ 285 ގެ (ނ) ގެ ދަށުން ފަނޑިޔާރުކަމުގެ ވަޒީފާ އިން ވަކިވާ ފަނޑިޔާރުންނާއި ޤާނޫނުއަސާސީގެ 285 ގެ (ށ) ގައި ބުނާ 2 އަހަރު ދުވަހުގެ މުއްދަތުގެ ތެރޭގައި އަމިއްލަ އަށް ޢައްޔަންވުމަށް ބޭނުންނުވާ ފަނޑިޔާރުނާއި، ވަޒީފާ އިން މުސްކުޅިވާން ބޭނުންވާ ފަނޑިޔާރުންނަށް އިނާޔަތެއް ދިނުމުގައި ބަލާނެ ގަވާއިދެއް ޖުޑިޝަލް ސަރވިސް ކޮމިޝަނުން އެކުލަވާލައި ފޮނުވާފައި ވާ ގަވާއިދުގައި ވާ އިނާޔަތްތައް ދިނުމާ މެދު މަޝްވަރާކުރައްވައި ގޮތެއް ނިންމެވުން. މިއީ ވަރަށް އަވަސް މައްސަލަ އެއް. ދެން މީގައި އަސްލު މި ވާ ގޮތަކީ މި ބޭފުޅުން 14 ޖޫން ގައި މި ސިޓީ މި ތަނަށް ފޮނުއްވި ކަމަށް ވިދާޅުވަނީ އިނގޭތޯ. އެކަމަކު 28 ޖޫންގައި މި ސިޓީގެ ޖަވާބު ނުލިބިގެން އައިމަ، އަޅުގަނޑުމެން ބެލިއިރަކު 1002 ނަންބަރު ސިޓީ އެއް މަޖިލީހަކަށް ލިބިފަ އެއް ނެތް. 14 ޖޫންގެ ސިޓީ. ދެން ވީ ގޮތަކީ އަޅުގަނޑުމެން ބުނިން ކޮބައިހޭ 1002 ނަންބަރުގެ ސިޓީ. ބުނީމަ އިއްޔެ އަޅުގަނޑުމެންނަށް މީތި މި ލިބުނީ. 1002 ނަންބަރުގެ ސިޓީ. ކޮންމެވެސް ގޮތަކުން މިހާރު މި އުޅޭ މޮޅު ނެޓްވޯކުގެ ތެރެއިން މީތި މި އޮތީ ގެއްލިފައި. ދެން މި ވާ ގޮތަކީ 7 ވަނަ ދުވަހަކީ، ހޮނިހިރު ދުވަހަކީ ފަނޑިޔާރުންނާ ދޭތެރޭ ގޮތެއް ނިންމަންޖެހޭ ދުވަސް. އަމިއްލަ އަށް މިކަން ދޫކޮށްލަން ބޭނުންވާ ފަނޑިޔާރުން ވެސް މިހާރު އެބަ ތިބި. އެހެންވީމާ، އެ މީހުންން ދޫކޮށްލުމަށްޓަކައި މި ޕެކޭޖުގެ ކަންތައް އެބަޖެހޭ ނިމެން. ދެން، މަޖިލީހުގެ ރައީސް ވިދާޅުވި، ރައީސުލްޖުމުހޫރިއްޔާގެ އޮފީހުގައި، ދާދި ފަހުން ޖުޑިޝަލް ސަރވިސް ކޮމިޝަނުގެ ޖަލްސާ އެއް ބޭއްވުނޭ. އެ ޖަލްސާގައި ރައީސުލްޖުމުހޫރިއްޔާ ހުންނެވީ ވަރަށް ދީލަތިކޮށްނޭ. ވަރަށް ދީލަތިކޮށް، މިހާރު ފޮނުއްވާފައި އޮތް އެއްޗަށް ވުރެ ވެސް ދީލަތިކޮށޭ ހުންނެވީ. އެ ތަނުގައި، ވިދާޅުވިއޭ ތިމަންނައަށް ހަމަ ރަނގަޅޭ ހަމަ ބޭފުޅަކަށް 5 ލައްކަ ރުފިޔާ ދެއްވާފައި، ހަމަ އުމުރު ދުވަހަށް އެއްޗެއް ލިބޭ ގޮތަށް ރިޓަޔަކުރަން. ދެން މިހާރު މި ބޭފުޅުން މި އޮތީ ފޯމިއުލާ އެއް ފޮނުއްވާފައި. އެހެންވީމާ، މި ކަމާ ދޭތެރޭ އަޅުގަނޑުމެން ހަމަ މިއަދު ނޫނީ، އެންމެ ލަސްވެގެން ވެސް މާދަމާ ގޮތެއް ނިންމާފައި އެބަޖެހޭ އަންގަން. އެއީ ހޮނިހިރު ދުވަހު މި ކަމަށް ޢަމަލީ ސިފަ ގެންނަންޖެހޭތީ އެހެންވީމަ. (ވަގުތުކޮޅަކަށްފަހު) ދެން މީގައި އެބަ ވިދާޅުވޭ އިނގޭތޯ މި ގަވާއިދު އެކުލަވާލުމުގައި މައިގަނޑު ގޮތެއްގައި ރިޢާޔަތްކޮށްފައި ވަނީ ސިވިލް ސަރވިސްގެ ގަވާއިދަށް ކަމުގައި. (ވަގުތުކޮޅަކަށްފަހު) އެހެންވީމާ، ތި ބޭފުޅުން މި އޮތް ގޮތް ރަނގަޅުކަމަށް ވިދާޅުވާތީ، އަޅުގަނޑު މި ނިންމަނީ ޖުޑިޝަލް ސަރވިސް ކޮމިޝަނުން ފޮނުވާފައި ވާ ގޮތަށް ފަނޑިޔާރުން ރިޓަޔަކުރުމުގެ ޕޮލިސީ ތި ބޭފުޅުން އެޕްރޫވްކުރެއްވީ ކަމަށް. އެހެންވީމާ، އަޅުގަނޑު މިއަދު މަޖިލީހަށް ފޮނުވަންޖެހޭތޯ ނުވަތަ ނޫންތޯ ކައުންސިލް ޖެނެރަލްގެ ފަރާތުން ސާފުކޮށްފައި އަޅުގަނޑު މިކަން ނިންމާނީ. އެހެންވީމާ، އެޖެންޑާ އައިޓަމު 3 ނިމުނީ. (ވަގުތުކޮޅަކަށްފަހު) ދެން، އަޅުގަނޑު މިހާރު މި ދަނީ އެޖެންޑާ ނަންބަރު 4 އަށް. މިއީ ކުރީދުވަހު ޔަމީން ނެންގެވި މައްސަލަ އެއް. 4 އޮގަސްޓު 2009 ވަނަ ދުވަހު ބޭއްވުނު 17 ވަނަ ރައްޔިތުން މަޖިލީހުގެ 28 ވަނަ ޖަލްސާގައި. ބަރާބަރު އެއް އަހަރު ވީ ދުވަހު މި މައްސަލަ މި ނެގެނީ މިހާރު. ދައުލަތުގެ ރިޒާވާ ގުޅޭ ގޮތުން މާލިއްޔަތު ކޮމިޓީން މަޖިލީހަށް ހުށަހެޅުއްވި މައްސަލައާ ގުޅިގެން މަޖިލީހުގައި ހުށަހަޅުއްވާފައި ވާ 2 ހުށަހެޅުއްވުމާ ގުޅޭ ގޮތުން މަޝްވަރާކުރައްވައި، އެ މައްސަލަ ކުރިއަށް ގެންދެވި ގޮތެއް ނިންމެވުން. ދެން މީގައި އަޅުގަނޑު ދަންނަވާލަން އޮތީ އެ ދުވަހު ހުށަހެޅިގެން ދިޔަ 2 ހުށަހެޅުމާ ދޭތެރޭގައި ވެސް ވަރަށް ޕާޓީތަކުގެ މެދުގައި ޚިޔާލު ތަފާތު. އެހެންވީމާ، ޕާޓީތަކުން އެ ދުވަހު، އެމް.ޑީ.ޕީން ވިދާޅުވަމުން ގެންދިޔައީ މީތި ނިންމަންޖެހޭނީ ޤާނޫނަކުންނޭ އިނގޭތޯ. އެއީ ޙަމްޒާ ހުށަހެޅުއްވި ހުށަހެޅުއްވުން. ދެން ރޮޒައިނާގެ ހުށަހެޅުއްވުން ދެން އޮތީ. އެހެންވެ ކަންނޭނގެ ނާޝިޒް މި އެއްޗަށް އަވަހަށް ދާންވެގެން އެ އުޅެނީ. (ވަގުތުކޮޅަކަށްފަހު) މިއީ ނުނިމި އޮތް މައްސަލަ އެއް ވީމަ. އެޖެންޑާ އިން ނެގީ، އެ ދުވަހު ދެން ހުއްޓާލީ. އެހެންވީމާ، މި އިޝޫގައި އިނގޭތޯ މިހާރު 250. 

